
〈一升。苦酒三升煮。取一升半。去滓服。葛氏方。　治赤白痢。下部疼重。以二十烏梅打碎。水。二升煑。取一升頓服。　又方。　折傷。以五斤去核。飴五〉

〈升合煑。稍食之。　經驗方。　治馬汗入肉。用烏梅和核爛杵為末以頭醋。和為膏。先將瘡口以針刺破。但出紫血。有紅血出。用帛拭乾。以膏傳上。以〉

〈帛縳定。　梅師方。　治傷寒。四五日頭痛壯熱。胸中煩痛。烏梅十四箇。𥂁五合。水一升煎取一半。服吐之。　簡要濟衆　治消渴。止煩惱。以烏梅肉〉

〈二兩。㣲炒為末。每服二錢水二盞煎。取一盞。去滓。入鼓二百粒。煎至半盞。去滓。臨卧時服。　鬼遺方。　治一切瘡肉出。以烏梅燒為灰杵末傅上。惡〉

〈肉立盡。極妙。　吳氏本草。　梅核明目。益氣。不飢。　毛詩疏云。　梅暴乾為腊𡙡臛虀中。又含可以香口。魏文帝與軍士失道。大渴而無水遂下令〉

〈曰。前有梅林。結子甘酸。可以止渴。寇宗奭衍義曰。梅實食梅。則津液泄。水生木也。液泄故傷齒。腎屬水。外為齒故也。王叔和曰。膀胱腎合為津慶。此〉

〈云雖鄙。然理存焉。燻之為烏梅。曝乾。藏蜜器中。名白梅。　紹興本云。梅實性味主治。已載本經。然種類不一。其性無異。唯一種黄大梅。以火燻之〉

〈令乾。今烏梅是也。温州等處多造之。治蟲斷痢。諸方多用。又鹽乾之為白梅。主治雖異。亦入于方。其梅或以生。或以乾。亦世之果品。然傷肺作痰頗〉

〈驗。當云味酸温無毒為定。又根葉核。人雖各分主療。皆未聞驗。據江南多産之。陳衍寳慶本草折衷梅實味酸平暖無毒。核仁味酸無毒除煩熱。明〉

〈目。益氣。烏梅一名黑梅。味酸平暖無毒白梅味酸鹹平暖無毒　續說云　嘗謂白梅主傷寒。痰厥頭疼。折傷。下痢腸垢。今嘔者服之。尤驗。　金劉〉

〈智經驗普濟方。　乾烏梅法。先泥一爐高約四尺。内安鐵柱五重。或木杖子。取合熟帶生烏梅杏。重重排爐隔上遍也。爐下用榖糠灰火熏至熱盆〉

〈合爐口灰火熏乾。未黑。用黑豆皮煎濃汁。入白礬末攪匀染過烏梅熏之至黑。再熏乾。不住翻轉。勿今焦過。劉守真保命集烏梅。助脾收腎進食。李〉

〈東垣試效方藥象。　烏梅酸温。主下氣。除熱煩滿安心。調中治痢。止渴。以鹽為白梅亦入除痰藥中用　心法。　氣寒酸温。收肺氣陽也。山居備用〉

〈烏梅先凈洗搥碎去核取凈肉。微炒入茶用。尚從善本草元命苞烏梅味酸性暖無毒。療偏枯。及膚麻痹。治骨蒸勞熱虛煩。止赤白痢不息。去青黑〉

〈志惡疾除煩滿安心。醫口乾好唾。定霍亂吐利收肺氣喘急。手指腫痛。杵梅仁苦酒漬之消渴煩悶炒梅肉入豉煎服痰嗽藥中為引瘴瘧方内。宜〉


〈加。生食傷齒骨。又令人發虛熱。産漢中川谷。今淮嶺江湖五月采火乾。多用煙熏黑。胡仕可本草歌括烏梅本草名梅實。下氣調中。止口乾。治産治〉

